
Татарстан Республикасы Министрлар 

Кабинетының «Татарстан Республикасы 

Экология һәм табигый байлыклар 

министрлыгы мәсьәләләре» 2005 ел,                 

6 июль, 325 нче карарына үзгәрешләр 

кертү турында 

 

 

Татарстан Республикасы Министрлар Кабинеты КАРАР БИРӘ: 

 

1. Татарстан Республикасы Министрлар Кабинетының «Татарстан Республика-

сының Экология һәм табигый байлыклар министрлыгы мәсьәләләре» 2005 ел, 6 июль, 

325 нче карарына (Татарстан Республикасы Министрлар Кабинетының 2009 ел,  

24 февраль, 101 нче; 2009 ел, 9 ноябрь, 776 нчы; 2010 ел, 9 апрель, 253 нче; 2010 ел,  

9 июнь, 454 нче; 2010 ел, 10 декабрь, 1038 нче; 2010 ел, 17 декабрь, 1078 нче; 2011 ел, 

21 февраль, 125 нче; 2011 ел, 25 март, 220 нче; 2011 ел, 13 апрель, 291 нче; 2011 ел, 

29 июль, 613 нче; 2011 ел, 13 август, 674 нче; 2012 ел, 8 июнь, 494 нче; 2012 ел,  

30 июль, 646 нчы; 2013 ел, 9 февраль, 80 нче; 2013 ел, 14 март, 163 нче; 2013 ел,  

7 октябрь, 730 нчы; 2013 ел, 30 ноябрь, 940 нчы; 2014 ел, 5 февраль, 64 нче; 2014 ел, 

29 март, 201 нче; 2014 ел, 11 ноябрь, 853 нче; 2015 ел, 2 февраль, 49 нчы; 2015 ел,  

3 июнь, 401 нче; 2015 ел, 20 август, 610 нчы; 2015 ел, 2 октябрь, 733 нче; 2016 ел,  

26 февраль, 121 нче; 2016 ел, 25 ноябрь, 874 нче; 2017 ел, 9 февраль, 74 нче; 2017 ел, 

10 июль, 468 нче; 2017 ел, 6 ноябрь, 846 нчы; 2017 ел, 30 ноябрь, 930 нчы; 2018 ел,  

29 март, 185 нче; 2018 ел, 4 май, 317 нче; 2018 ел, 27 июнь, 523 нче; 2018 ел,  

15 декабрь, 1140 нчы; 2019 ел, 16 гыйнвар, 9 нчы; 2019 ел, 4 апрель, 270 нче; 2019 ел, 

29 сентябрь, 860 нчы; 2020 ел, 26 март, 220 нче; 2020 ел, 25 май, 424 нче; 2020 ел,  

26 август, 744 нче; 2020 ел, 14 октябрь, 924 нче карарлары белән кертелгән 

үзгәрешләрне исәпкә алып) түбәндәге үзгәрешләрне кертергә: 

2 пунктны түбәндәге редакциядә бәян итәргә: 

«2. Татарстан Республикасының Экология һәм табигый байлыклар министр-

лыгы (алга таба – Министрлык) хезмәткәрләренең иң чик санын вазыйфаи окладлар, 

тариф ставкалары буенча 6 246,4 мең сум күләмендәге айлык хезмәт өчен түләү 

фонды белән 383 берәмлек дип билгеләргә, шул исәптән: 

134 берәмлек – Министрлыкның вазыйфаи окладлар, тариф ставкалары буенча 

3 052,3 мең сум күләмендәге айлык хезмәт өчен түләү фонды белән үзәк аппараты 

хезмәткәрләре; 

249 берәмлек – Министрлыкның вазыйфаи окладлар, тариф ставкалары буенча 

3 194,1 мең сум күләмендәге айлык хезмәт өчен түләү фонды белән территориаль 

идарәләре һәм Үзәк махсуслаштырылган инспекциясе хезмәткәрләре.»; 

әлеге карар белән расланган Татарстан Республикасы Экология һәм табигый 

байлыклар министрлыгы турындагы нигезләмәдә: 

3.2 пунктны түбәндәге редакциядә бәян итәргә: 

«3.2. Министрлык үз компетенциясе чикләрендә түбәндәгеләр белән хезмәт-

тәшлек итә: 

Татарстан Республикасы Финанс министрлыгы белән дәүләт финанслары белән 

идарә итү функциясен гамәлгә ашырганда (01.02*); 

Татарстан Республикасы Юстиция министрлыгы белән юстиция өлкәсендә 

идарә итү функциясен гамәлгә ашырганда (02.03*); 

Татарстан Республикасы Дәүләт идарәсен цифрлы нигездә үстерү, мәгълүмат 

технологияләре һәм элемтә министрлыгы белән Татарстан Республикасының дәүләт 

мәгълүмат системаларын үстерү белән идарә итү (дәүләт мәгълүмат ресурсларын 

формалаштыру белән идарә итүдән тыш) функциясен гамәлгә ашырганда (01.15.02*); 

Татарстан Республикасы Төзелеш, архитектура һәм торак-коммуналь хуҗалык 

министрлыгы белән территориаль планлаштыру функциясен гамәлгә ашырганда 

(01.05.01*); 

Татарстан Республикасы Гражданнар оборонасы эшләре һәм гадәттән тыш 

хәлләр министрлыгы белән гражданнар оборонасы, табигый һәм техноген харак-

тердагы гадәттән тыш хәлләрне кисәтү һәм бетерү, янгын куркынычсызлыгы 

өлкәсендә идарә итү функциясен гамәлгә ашырганда (02.01*); 

Татарстан Республикасы Җир һәм мөлкәт мөнәсәбәтләре министрлыгы белән 

Татарстан Республикасы милкендәге мөлкәт һәм җир ресурслары белән идарә итү 

функциясен гамәлгә ашырганда (01.07*); 

Татарстан Республикасы Хезмәт, халыкны эш белән тәэмин итү һәм социаль 

яклау министрлыгы белән хезмәт белән идарә итү функциясен гамәлгә ашырганда 

(01.13*); 

Татарстан Республикасы Икътисад министрлыгы белән түбәндәге функ-

цияләрне гамәлгә ашырганда: 

социаль-икътисадый программалаштыру (01.01*); 

инвестиция эшчәнлеге өлкәсендә җайга салу (01.09*); 

инновацион эшчәнлекне үстерү белән идарә итү (01.11*); 

Татарстан Республикасының дәүләт мәгълүмат ресурсларын формалаштыру 

белән идарә итү (01.15.01*); 

социаль-икътисадый мониторинг нәтиҗәләре буенча Татарстан Республикасы 

дәүләт мәгълүмат ресурсларын формалаштыру белән идарә итү (01.15.01.1*); 

Татарстан Республикасы Сәнәгать һәм сәүдә министрлыгы белән сәнәгать 

белән идарә итү функциясен гамәлгә ашырганда (03.01*); 

Татарстан Республикасының Архив эше буенча дәүләт комитеты белән архив 

эше белән идарә итү функциясен гамәлгә ашырганда (01.17*).»; 

3.3 пунктта:  

3.3.4 пунктчага түбәндәге эчтәлекле абзацлар өстәргә: 

«түбәндәгеләрне гамәлгә ашыра: 

җитештерүчеләр белән I һәм II класслы куркынычлык калдыкларын, 

товарларны куллану һәм товарлар төргәкләре калдыкларын аерым туплау һәм җыю 

буенча төзелгән килешүләр кысаларында чаралар оештыруны; 

җитештерү һәм куллану калдыкларын эшкәртүне, утильләштерүне, зарарсыз-

ландыруны гамәлгә ашыра торган җитештерү-техник комплексларны техник 

коралландыруны, модернизацияләүне оештыру һәм стимуллаштыру мәсьәләләре 

буенча предприятиеләр, учреждениеләр һәм башка оешмалар белән үзара хезмәт-

тәшлек итү; 

Татарстан Республикасы дәүләт хакимияте башкарма органнары эшчәнлеген 

координацияләү һәм оештыру-хокук рәвешенә бәйсез рәвештә предприятиеләр, 

учреждениеләр һәм башка оешмалар белән түбәндәге мәсьәләләр буенча үзара 

хезмәттәшлек итү: 

медицина һәм биологик калдыклар белән эш иткәндә экологик иминлекне 

тәэмин итү; 

җитештерү һәм куллану калдыклары белән эш итүнең комплекслы системасын 

булдырганда циркуляр икътисад принципларын кертү.»; 

түбәндәге эчтәлекле 3.3.151 пунктча өстәргә: 

«3.3.151. Административ хокук бозулар турындагы Россия Федерациясе 

кодексының 20.61 статьясында каралган административ хокук бозулар хакында 

беркетмәләр төзи.»; 

3.3.16 пунктчаны үз көчен югалткан дип танырга. 

2. Түбәндәгеләр дип билгеләргә: 

әлеге карарның 1 пунктындагы утыз икенче һәм утыз өченче абзацларының 

гамәле 2021 елның 1 гыйнварыннан барлыкка килгән хокук мөнәсәбәтләренә кагыла; 

әлеге карарның 1 пунктындагы утыз икенче һәм утыз өченче абзацлары  

2021 елның 31 декабренә кадәр (31 декабрьне кертеп) гамәлдә була. 

3. «Татарстан Республикасы Министрлар Кабинетының «Татарстан Республи-

касы Экология һәм табигый байлыклар министрлыгы мәсьәләләре» 2005 ел, 6 июль, 

325 нче карары белән расланган Татарстан Республикасы Экология һәм табигый 

байлыклар министрлыгы турындагы нигезләмәгә үзгәреш кертү хакында» Татарстан 

Республикасы Министрлар Кабинетының 2020 ел, 21 апрель, 311 нче карары үз көчен 

югалткан дип танырга. 

 

 

 

Татарстан Республикасы 

Премьер-министры                                                                                         А.В.Песошин 


